
Shri Ganesha Stotram Ahamkritam

அஹங்க்ரு’தம் ஶ்ரீக³ணேஶஸ்தோத்ரம்

॥ ஶ்ரீக³ணேஶாய நம: ॥
அஹமுவாச ।
நமஸ்தே க³ணநாதா²ய ஹேரம்பா³ய பராத்மநே ।
ஸர்வேப்⁴யோ வரதா³த்ரே தே வரதா³ய நமோ நம: ॥ 1॥
ப்³ரஹ்மஸு ப்³ரஹ்மநாதா²ய நிஜேஷு ஸ்வஸ்வரூபிணே ।
ஸாங்க்²யாய தே பரத உத்தா²நஸ்தே²ஷு நமோ நம: ॥ 2॥
ஜ்ஞாநேஷு போ³த⁴ரூபாய ஸோऽஹந்தே³ஹிஷு தே நம: ।
தே³ஹேஷு பி³ந்து³ரூபாய விக்⁴நேஶாய நமோ நம: ॥ 3॥
ஸ்ரஷ்ட்ரு’ஷு ப்³ரஹ்மதே³வாய விஷ்ணவே பாலகேஷு தே ।
ஸம்ஹர்த்ரு’ஷு ஶிவாயைவைகத³ந்தாய நமோ நம: ॥ 4॥
ப்ரகாஶகேஷு ஸூர்யாய மோஹகேஷு ச ஶக்தயே ।
தே³வேஷு தே³வராஜாய விநாயகாய தே நம: ॥ 5॥
அக்³நயே தே தா³ஹகேஷு யமாய நீதிதா⁴ரிணாம் ।
ரக்ஷ:ஸு நைர்ரு’தாயைவ ஶூர்பகர்ணாய தே நம: ॥ 6॥
வாயவே ப³லயுக்தேஷு நிதி⁴ஷு த⁴நபாய தே ।
ருத்³ரேஷு காலரூபாய நமோ லம்போ³த³ராய வை ॥ 7॥
ப்ரஜாபதிஷு த³க்ஷாய நாகே³ஶே ஶேஷரூபிணே ।
அநந்தவிப⁴வாயைவ கிம் தே ஸ்தௌமி நமோ நம: ॥ 8॥
யம் ஸ்தோதும் ந ஸமர்தா²ஶ்ச வேதா³த்³யா யோகி³நோऽமலா: ।
தம் கிம் ஸ்தவீமி விக்⁴நேஶமல்பபு³த்³தி⁴ப்ரதா⁴ரக: ॥ 9॥
த⁴ந்யோऽஹம் க்ரு’தக்ரு’த்யோऽஹம் ஸப²லோ மே ப⁴வ: பிதா ।
மாதா குலம் ததா² ஜ்ஞாநம் த்வத³ங்க்⁴ரியுக³த³ர்ஶநாத் ॥ 10॥
ஏவமுக்த்வா க³ணேஶாநம் ப்ரணநாம மஹாஸுர: ।
ஹர்ஷேண மஹதா யுக்தஸ்தமுவாச க³ஜாநந: ॥ 11॥
(ப²லஶ்ருதி:)
ஶ்ரீக³ணேஶ உவாச ।

த்வயா க்ரு’தமித³ம் ஸ்தோத்ரம் மதீ³யம் ஸர்வத³ம் ப⁴வேத் ।
பட²தே ஶ‍்ரு’ண்வதே சைவ மயி பா⁴வப்ரதா³யகம் ॥ 12॥
புத்ரபௌத்ராதி³கம் ஸௌக்²யம் பு⁴க்திம் முக்திம் லபே⁴ந்நர: ।
அஸ்ய பட²நமாத்ரேண மத்³ப⁴க்திம் ப்⁴ரமநாஶிநீம் ॥ 13॥
வராந் வ்ரு’ணு மஹாபா⁴க³ மநேப்ஸிதாந் த³தா³ம்யஹம் ।
தபஸா ஸ்தோத்ரமுக்²யேந துஷ்டோऽஹம் தே மஹாத³ராத் ॥ 14॥
இதி அஹங்க்ரு’தம் ஶ்ரீக³ணேஶஸ்தோத்ரம் ஸம்பூர்ணம் ॥
- ॥ முத்³க³லபுராணம் அஷ்டம: க²ண்ட:³ । அத்⁴யாய: 2 । 8.2 1-14॥

